EAE-KO EKONOMIAREN HAZKUNDEA

EAEko ekonomia %2,4 hazi zen urteko azken

hiruhilekoan

BARNE PRODUKTU GORDINA (BPG)
Urte arteko aldakuntza tasa

4. HIRUHILEKOA

%2,4

Eustatek zabaldutako hiruhilekoko kontu ekono-
mikoen aurrerapenak adierazten du euskal eko-
nomiak hazkunde erritmo sendoari eutsi ziola
2025ean, baina erritmo hori ez zen 2024an be-
zain bizia izan, eta ekitaldia aurreko urtearen
aldean BPGaren % 2,3ko hazkundearekin itxi zu-
en. Urteko aurrerapen hori, barne jardueraren
bilakaera positiboan oinarrituta, dinamismo txi-
kiagoko testuinguru batean gertatu da hainbat
sektoretan, bereziki lehen sektorean eta indus-

trian, eta horren ekarpena moteldu egin da
2024an erregistratutako tasekin alderatuta.

2025eko laugarren hiruhilekoari dagokionez,
EAEko BPGaren bilakaera apur bat areagotu zen,
urte arteko %2,4ko hazkundearekin eta hiruhile-
koko %0,5eko aurrerapenarekin, Ekonomia Zu-
zendaritzaren aurreikuspenak hamarren batez
gaindituz.

Koiuntura di-da batean2026ko otsaila



ENPLEGUA

4. HIRUHILEKOA

%1,4

Lan merkatuan, enplegua, lanaldi osoko lan-
postu baliokideetan neurtuta, %1,4 hazi zen
urteko batez bestekoan, hau da, 14.000 enple-
gu inguru sortu ziren. Urteko hazkunde horrek
lan merkatua ekonomiaren bilakaera orokorra-
rekin bat datorren ibilbide positiboan kokatzen
du.

Urteko azken hiruhilekoan, enpleguak %0,4
egin zuen gora aurreko aldiaren aldean, eta %
1,4ko urte arteko hazkundea errepikatu zuen,
ekitaldi osoan lanpostuak sortzeko ikusitako
joera sendotuz. Horrela, aurreko hiruhilekoan
milioi bat lanposturen mugan kokatu ondoren,
azkenean gainditu egin da kopuru hori urteko
azken hiruhilekoan.

Iturria: Eustat.

